
ᓈᓴᐅᑎᓕᒃ 10 

 
ᐱᖁᔭᖅ ᐋᖅᑭᒋᐊᕐᑕᐅᔪᖅ ᓄᑕᖃᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑕᐅᖃᑕᕐᑐᓄᑦ 

ᐱᖁᔭᖓ  
(ᐊᖏᖅᑕᐅᔪᖅ ᑎᓯᐱᕆ 8, 2009) 

 
ᑖᓐᓇ ᑲᒥᓴᓇᖓ ᓄᓇᕗᑦ, ᖃᐅᔨᒃᑲᕐᑕᐅᓂᓂ ᐅᖃᐅᔭᐅᓂᓂ ᐊᒻᒪ ᐊᖏᖅᓂᖏᓐᓄᑦ 
ᒪᓕᒐᓕᐅᕐᑏᑦ, ᐃᒪᓐᓇᐃᑐᒥᒃ ᐋᑐᓕᕐᑎᑦᓯᕗᖅ:  
 
1. ᑖᓐᓇ ᐱᖁᔭᖅ ᐋᖅᑭᒋᐊᕐᑕᐅᕗᖅ ᓄᑕᖃᑦ ᐊᒻᒪ ᐃᓚᒌᑦᓄᑦ 
ᐱᔨᑦᓯᕋᐅᑕᐅᖃᑕᕐᑐᓄᑦ ᐱᖁᔭᖓ.  
 
2. (1) ᐃᓚᖓ 1 ᐋᖅᑭᒋᐊᕐᑕᐅᕗᖅ ᐱᖅᑕᐅᑦᓗᓂ ᐃᓱᓕᔪᑎᖓ ᐃᓱᐊᓂ ᑐᑭᖓᑕ 
"ᐸᕐᓇᑕᐅᓯᒪᔪᖅ ᑲᑎᒪᔨᕋᓛᓄᑦ" ᐊᒻᒪ ᐊᓯᔨᕐᑕᐅᑦᓗᓂ ᐃᒪᐃᓕᖓᔪᒥᒃ ;  
 

(2)  ᐅᑯᐊ ᐃᓚᒋᐊᕈᑕᐅᔪᑦ ᑭᖑᓐᖓᓂ ᑐᑭᖓᑕ "ᐸᕐᓇᑕᐅᓯᒪᔪᖅ 
ᑲᑎᒪᔨᕋᓛᓄᑦ":  
 
"ᐃᓅᓱᒃᑐᖅ" ᑐᑭᖃᕐᑐᖅ ᑖᓐᓇ ᑭᓇᑐᐃᓐᓇᖅ ᐊᕐᕌᒍᖃᓕᕐᑐᖅ 16-ᓂᒃ ᓱᓕᓗ 
ᐅᑭᐅᑭᓗᐊᕐᑑᑦᓗᓂ.  
 
3. (1)  ᑖᓐᓇ ᐃᓚᑲᓐᓂᖓ 6(1) ᐲᖅᑕᐅᕗᖅ ᐊᒻᒪ ᐅᑯᓄᖓ ᐊᓯᔨᕐᑕᐅᑦᓗᓂ:  
 
ᐃᑲᔪᕐᑕᐅᓂᕆᖃᑦᑕᕐᑕᖏᑦ ᐱᔨᑦᓯᕋᕐᓂᒃᑯᑦ ᐊᒻᒪ ᐊᖏᐅᑕᐅᓯᒪᔪᑦ ᐃᓅᓱᒃᑐᓕᕆᓂᕐᒧᑦ 
ᐱᑦᔪᑎᖃᕐᑐᑦ  
6. (1) ᑖᓐᓇ ᑐᑭᒧᐊᒃᑎᑦᓯᔨ ᖃᓄᐃᒃᓴᖏᑉᐸᑦ ᑕᒪᒃᑯᐊ ᐃᓅᓱᒃᑐᑦ 
ᐊᖏᔪᖅᑳᑯᒥᓐᓃᒋᐊᖃᕋᓱᒋᔪᓐᓇᐃᕐᓗᓂᐅᒃ ᐊᒻᒪ ᐃᑲᔪᕐᑕᐅᔭᕆᐊᖃᓕᕐᐸᑦ ᑕᓐᓇ, 
ᐅᕙᓘᓐᓃᑦ ᓄᑕᕋᐅᓂᕐᒧᑦ ᐃᑲᔪᕐᓯᔭᐅᔭᕆᐊᖃᕐᐸᑦ ᒪᓕᒃᓗᒍ ᐃᓚᑲᓐᓂᖓ 7(3), ᑖᓐᓇ 
ᑐᑭᒧᐊᒃᑎᑦᓯᔨ ᑎᑎᖅᑲᑎᒍᑦ ᐊᖏᖃᑎᖃᕈᓐᓇᕐᑐᖅ ᐃᓅᓱᒃᑐᒥᒃ ᐃᑲᔪᕐᑕᐅᓂᐊᖁᓪᓗᒍ 
ᐅᕙᓘᓐᓃᑦ ᐊᓯᖏᓐᓂᒃ ᐃᑲᔪᕈᓐᓇᕐᑐᖅ ᑕᐃᒪᐃᑐᖃᕆᐊᖃᕐᑎᑦᓗᒍ, ᐅᕙᓘᓐᓃᑦ ᑖᓐᓇ 
ᐃᑲᔪᕐᑕᐅᓂᐊᕐᑐᖅ ᐃᑲᔪᕐᓗᓂᐅᒃ, ᐃᑲᔪᕐᓗᓂᐅᒃ ᑖᓐᓇ ᐃᓅᓱᒃᑐᖅ ᐃᖕᒥᓂᒃ 
ᑲᒪᒋᑦᓯᐊᖁᓪᓗᒍ.  
  
 (2) ᐃᓚᑲᓐᓂᖓᓂ 6(2) ᐋᖅᑭᒋᐊᑕᐅᕗᖅ ᑖᓐᓇ ᐲᖅᑕᐅᑦᓗᓂ "ᑭᓇᑐᐃᓐᓇᖅ" 
ᑖᓐᓇ ᓴᖅᑭᕋᐃᒃᐸᑦ ᐃᒪᐃᓕᖓᔪᖅ ᐊᒻᒪ ᐊᓯᔨᕐᑕᐅᑦᓗᓂ "ᐃᓅᓱᒃᑐᒧᑦ".  
 

(3) ᐅᑯᐊ ᐃᓚᒋᐊᕈᑕᐅᕗᑦ ᑭᖑᖓᒍᑦ ᐃᓚᑲᓐᓂᖓᓂ 6(2):  

ᐃᑲᔫᑕᐅᖃᑕᕐᑐᑦ - ᐃᓂᖃᕐᑎᑕᐅᔭᕆᐊᖃᕐᓂᖓᓄᑦ  
 (2.1) ᑕᒪᒃᑯᐊ ᐃᑲᔫᑕᐅᖃᑕᕐᑐᑦ ᒪᓕᒃᓗᒋᑦ ᑎᑎᖃᕐᑕᖓᓂ (2)(d) 
ᐃᓚᒋᓕᐅᑦᔭᐅᔪᓐᓇᕐᑐᑦ ᑲᒪᒋᔭᐅᑲᐃᓐᓇᕐᓂᐊᕐᓗᑎᒃ ᐊᓯᖏᓐᓄᑦ ᐊᖏᔪᖅᑳᒥ ᐅᕙᓘᓐᓃᑦ 
ᐊᓯᐊᑎᒍᑦ ᓇᔪᒐᖃᕐᑎᑕᐅᑲᐃᓐᓇᕐᓗᑎᒃ ᐊᑲᐅᓂᕐᐹᒃᑯᑦ ᑖᓐᓇ ᐃᓅᓱᒃᑐᖅ 
ᐃᑲᔪᕐᑕᐅᑦᓯᐊᖁᓪᓗᒍ ᑕᓐᓇ ᐃᓐᓇᕈᓚᕆᓚᐅᖏᓐᓂᓕᒫᓂ ᐅᕙᓘᓐᓃᑦ ᑕᒪᓐᓇ 
ᐋᖅᑭᑕᐅᓯᒪᔪᖅ ᑲᓄᐃᓂᐊᕐᓂᖓ ᐃᓱᓕᑦᓯᐊᕆᓗᒍ.  
 
ᐊᖏᖃᑎᒌᖃᑎᖃᕐᓂᖅ ᐊᓯᖏᓐᓂᒃ ᑲᑐᔨᖃᑎᒌᓂᒃ  
 (2.2)  ᑖᓐᓇ ᑐᑭᒧᐊᒃᑎᓯᔨ ᐊᖏᖃᑎᒌᓯᒪᖃᑎᖃᕈᓐᓇᕐᑐᖅ ᐊᓯᖏᓐᓂᒃ 
ᑲᑐᔨᖃᑎᒌᓂᒃ ᐃᑲᔪᑕᔪᖃᕆᐊᑯᖃᕐᑎᑦᓗᒍ ᑕᒪᓐᓇ ᐋᖅᑭᒃᑕᐅᓗᓂ ᑐᑭᒧᐊᒃᑎᓯᔨᒧᑦ 
ᑖᑦᓱᒧᖓᓗ ᖃᐅᔨᑲᐅᑕᐅᓗᓂ ᐃᓅᓱᒃᑐᒧᑦ ᑕᒪᓐᓇ ᐊᖏᖃᑎᒌᒃᓯᒪᓂᖅ ᐃᓚᑲᓐᓂᖓᓂ 
(1) ᐅᕙᓘᓐᓃᑦ ᑎᓕᓯᔪᑕᐅᓯᒪᔪᒥᒃ ᐊᑐᕐᓗᓂ ᒪᓕᒃᓗᒍ ᐃᓚᖓᓂ 29.5.  
 

 (4)  ᐃᓚᑲᓐᓂᖓ 6(3) ᐋᖅᑭᒋᐊᕐᑕᐅᕗᖅ  
(a) ᐃᓚᒋᐊᕐᓗᒍ "ᐅᕙᓘᓐᓂᑦ (2.2)” ᑭᖑᖓᒍᑦ ᐃᓚᑲᓐᓂᖓ (1)”, 

ᐊᒻᒪ  
(b) ᐱᖅᑕᐅᑦᓗᓂ "ᑭᓇᑐᐃᓐᓇ" ᐊᒻᒪ ᐊᓯᔨᕐᑕᑦᓗᓂ ᐃᒪᐃᓕᖓᔪᒥᒃ 

"ᐃᓅᓱᒃᑐᖅ".  
 
4. ᑖᓐᓇ ᐱᖁᔭᖅ ᐋᖅᑭᒋᐊᕐᑕᐅᕗᖅ ᐃᓚᒋᐊᕐᑕᐅᑦᓗᓂ ᑭᖑᖓᒍᑦ ᐃᓚᖓᑕ 

29:  
 

ᐃᓅᓱᒃᑐᑦ ᐊᑐᐃᓐᓇᖃᕆᐊᖃᕐᐳᑦ ᓴᐳᒻᒥᔭᐅᓂᕐᒥᒃ  
 
ᖃᐅᔨᑲᐅᑎᖃᕐᓂᖅ ᐃᓅᓱᒃᑐᓂᒃ ᐊᑐᐃᓐᓇᖃᕆᐊᖃᓕᕐᑐᓂᒃ ᓴᐳᒻᒥᔭᐅᓂᕐᒥᒃ  
29.1. ᑖᓐᓇ ᑐᑭᒧᐊᒃᑎᑦᓯᔨ ᑐᒃᓯᕋᕈᓐᓇᕐᑐᖅ ᐃᖅᑲᑐᐃᕕᒃᑯᑦ 
ᖃᐅᔨᑕᐅᑎᖃᕈᑕᐅᔪᓐᓇᕐᑐᒥᒃ ᑖᓐᓇ ᐃᓅᓱᒃᑐᖅ ᐊᑐᐃᓐᓇᖃᕆᐊᖃᓕᕐᐸᑦ 
ᓴᐳᒻᒥᔭᐅᔭᕆᐊᖃᕐᓂᕐᒥᒃ ᐊᒻᒪ ᑎᓕᔪᑎᖃᕆᐊᓕᒃ ᑕᒪᑐᒧᖓ ᑐᑭᒧᐊᒃᑎᓯᔨᐅᑉ ᐃᓱᒪᒋᔭᖓ 
ᐊᑐᕐᑕᐅᓗᓂ ᑕᒪᑐᒥᖓ ᑕᐃᒪᐃᑐᖃᕐᐸᑦ ᐃᓅᓱᒃᑐᒥᒃ.  

(a) ᑖᓐᓇ ᐊᖑᑕᐅᒍ ᐊᕐᓇᐅᒍᓂᓗᓅᑦ ᐃᓅᓱᒃᑐᖅ 
ᐊᖏᔪᖅᑳᒥᓃᑦᓱᓇᐃᓕᒃᐸᑦ, ᐊᒻᒪ  

(i) ᐃᒪᓐᓇᐃᐸᑦ ᐅᕙᓘᓐᓃ ᓇᓗᓇᕐᑐᔮᕈᓐᓃᕐᐸᑦ ᐃᒥᓂᒃ 
ᑲᒪᒋᔪᓇᐃᓕᒃᐸᑦ, ᑲᒪᒋᔪᓐᓇᐃᓕᒃᐸᑦ  

(ii) ᑕᐃᒪᓇᐃᓱᒪᖏᐸᑦ ᐅᕙᓘᓐᓃᑦ ᐊᖏᕈᒪᖏᑉᐸᑦ ᑖᑦᓱᒥᖓ 
ᑐᑭᒧᐊᒃᑎᓯᔨᒥᒃ ᒪᓕᒃᓗᒍ ᐃᓚᖓᓂ 6 ᖃᓄᐃᑑᓕᕐᓂᓂ 
ᒪᓕᒃᓗᒍ, ᐸᑦᓯᐊᖃᑕᖏᐸᑦ, ᐃᓱᒫᓗᒃᐸᑦ, ᐃᓱᒪᒥᒍᑦ 
ᐊᑲᐅᖏᐅᕈᑎᖃᕐᐸᑦ ᐅᕚᓘᓐᓃᑦ ᐊᔪᕈᑎᖃᓕᕐᓂᕐᐸᑦ 

ᐅᕙᓘᓐᓃᑦ ᐊᔪᓕᓯᒪᑐᐃᓐᓇᓕᕐᐸᑦ, ᐅᕙᓘᓐᓃᑦ 
ᐊᑐᓗᐊᓕᕐᐸᑦ ᐃᒥᐊᓗᒃᒥ, ᐊᖓᔮᕐᓇᕐᑐᓂᒃ, 
ᓂᐅᕐᓯᑲᖃᑕᕐᓂᒃ ᐅᕙᓘᓐᓃᑦ ᐊᓯᖏᓐᓂᒃ ᐊᖓᔮᕐᓇᑐᓂᒃ, 
ᐅᕙᓘᓐᓃᑦ  

(b) ᓇᓗᓇᐃᕐᓯᒪᓕᕐᐸᑦ ᓄᑕᖃᑎᑐᑦ ᐊᑐᐃᓐᓇᐅᕕᐅᔭᕆᐊᖃᓕᕐᑐᖅ 
ᓴᐳᒥᔭᐅᓂᕐᒥᒃ ᒪᓕᒃᓗᒍ ᐃᓚᑲᓐᓂᖓᓃᑦᑐᖅ 7(3).  

 
ᐃᑲᔫᑕᐅᔪᓐᓇᕐᑐᑦ ᐱᒋᐊᕐᕕᒋᓗᒍ ᖃᐅᔨᑲᐅᑕᐅᔪᖅ  
29.2. ᑖᓐᓇ ᑎᑭᒧᐊᒃᑎᑦᓯᔨ ᑐᓂᓯᔭᕆᐊᓕᒃ ᑎᑎᕋᕐᓯᒪᔪᒥᒃ ᖃᐅᔨᑲᐅᑕᐅᓚᐅᕐᑐᒥᒃ 
ᒪᓕᒃᑕᐅᓗᓂ ᐊᑐᕐᑕᐅᔭᕆᐊᓕᒃ ᑕᒪᑐᒧᖓ ᐃᓚᑲᓐᓂᖓᓂ (1) ᐊᒻᒪ ᖃᐅᔨᑲᐅᑎᐅᔪᖅ 
ᐃᓚᖃᕆᐊᓕᒃ ᑕᕙᓂ ᑐᒃᓯᕋᐅᑕᐅᔪᒥ ᐃᒪᓐᓇᐃᓕᖓᔪᓄᑦ  
  (a) ᑖᓐᓇ ᐃᓅᓱᒃᑐᖅ, ᐊᒻᒪ  

(b)   ᑕᑦᓱᒪ ᐃᓅᓱᒃᑑᑉ ᐊᖏᔪᖅᑳᖏᒃ, ᑭᒃᑰᓂᖏᑦ ᐊᒻᒪ ᓇᓂ 
ᓄᓇᖃᕆᐊᖏᑕ ᖃᐅᔨᔭᐅᒋᐊᓖᑦ.  

 
ᑐᒃᓯᕋᕐᑕᐅᔪᖅ ᑭᓇᑐᐃᓐᓇᕐᒧᑦ  
29.3. ᑭᓇᑐᐃᓐᓇᖅ ᑐᒃᓯᕋᐅᓯᐅᕈᓐᓇᕐᑐᖅ ᒪᓕᒃᑕᐅᔭᕆᐊᓖᑦ ᒪᓕᒃᓗᒋᑦ ᑕᕙᓂ ᐃᓚᖓᓂ 
29. ᖃᐅᔨᑲᐃᓗᑎᒃ ᑐᒃᓯᕋᐅᑕᐅᔪᒥᒃ ᐊᒻᒪ ᐃᓚᖃᕆᐊᓕᒃ ᐃᑲᔪᕐᑑᑕᐅᔪᒥᒃ ᑖᓐᓇ ᑐᒃᓯᕋᐅᑦ 
ᑖᓐᓇ ᐱᑦᔪᑎᒋᑦᓗᒍ ᐃᓅᓱᒃᑐᖅ ᐊᒻᒪ ᑖᑦᓱᒧᖓ ᑐᑭᒧᐊᒃᑎᑦᓯᔨᒧᑦ.  
 
ᐃᓱᒪᓕᐅᕈᑕᐅᓂᖓ ᑖᑦᓱᒪ ᐃᓅᓱᒃᑑᑉ ᐊᑐᐃᓐᓇᐅᕕᐅᔭᕆᐊᖃᓕᕐᑑᑉ ᓴᐳᒥᔭᐅᓂᕐᒥᒃ  
29.4. (1) ᑕᒪᓐᓇ ᓈᓚᒃᑕᐅᓚᐅᕐᑎᑦᓗᒍ ᑐᒃᓯᕋᐅᑕᐅᔫᑉ ᐱᑦᔪᑎᖓ ᒪᓕᒃᓗᒍ 
ᐃᓚᑲᓐᓂᖓᓂ 29.1(1) ᐃᖅᑲᑐᐃᕕᒃᑯᑦ ᐃᓱᒪᓕᐅᕈᑕᐅᓇᔭᕐᐳᖅ ᑖᓐᓇ ᐃᓅᓱᒃᑐᖅ 
ᐱᑦᔪᑎᒋᑦᓗᒍ ᖃᓄᐃᓕᐅᑕᐅᓂᐊᕐᒪᖔᑦ ᓈᓚᒃᑕᐅᔭᕆᐊᖃᕐᒪᖔᑦ ᓴᐳᒥᔭᐅᔪᑎᒋᓂᐊᕐᑕᖓ.   
 
ᖃᐅᔨᒃᑯᐃᑦᔪᑦ ᑖᓐᓇ ᐃᓅᓱᒃᑐᖅ ᐊᑦᑕᕐᓇᑐᒦᓕᕐᐸᑦ ᓴᐳᔭᐅᒪᔭᕆᐊᓕᒃ 
 (2) ᐃᖅᑲᑐᐃᕕᒃᑯᑦ ᐃᓱᒪᓕᐅᕈᑕᐅᓗᓂ ᑖᓐᓇ ᐃᓅᓱᒃᑐᖅ 
ᐊᑐᐃᓐᓇᐅᕕᐅᔭᕆᐊᖃᓕᕐᒪᖔᑦ ᓴᐳᒥᔭᐅᔪᑎᒥᒃ, ᐃᖅᑲᑐᑯᕐᓗᓂ ᐃᓱᒪᓕᐅᕈᔭᐅᔭᕆᐊᓕᒃ 
ᖃᓄᐃᑕᐅᓂᐊᕐᓂᖓ, ᐊᒻᒪ ᑎᓕᓯᔪᑎᑕᖃᓚᐅᕐᑎᓐᓇᒍ ᖃᐃᖁᔨᒍᓇᕐᑐᑦ 
ᑭᒐᕐᑐᐃᔨᐅᓂᐊᕐᑐᓂᒃ ᐸᕐᓇᑕᐅᔪᒧᑦ ᑖᓐᓇ ᐃᓅᓱᒃᑐᖅ ᑲᒪᒋᔭᐅᓂᐊᕐᑎᑦᓗᒍ 
ᐃᒪᓐᓇᐃᑐᓄᑦ  

(a) ᑖᓐᓇ ᑐᑭᒧᐊᒃᑎᑦᓯᔨ, ᐊᒻᒪ  
(b) ᐃᓅᓱᒃᑐᖅ, ᐊᒻᒪ  
(c) ᑖᑦᓱᒪ ᐃᓅᓱᒃᑑᑉ ᐊᖏᔪᖅᑳᖏᑦ, ᑭᒃᑰᔭᕆᐊᖏᓐᓂᒃ ᐊᒻᒪ ᓇᓂ 

ᓄᓇᖃᕆᐊᖏᓐᓂᒃ ᖃᐅᔨᒪᔭᐅᓗᑎᒃ, ᐊᒻᒪ ᐃᖅᑲᑐᐃᕕᒃᑯᑦ 
ᐋᖅᑭᑕᐅᓂᐊᕐᓗᑎᒃ ᑲᒪᒋᔭᐅᔪᑎᒋᓂᐊᕐᑕᖏᑦ ᑖᑦᓱᒪ ᐊᒻᒪ 
ᑐᓴᕕᐅᔭᕆᐊᓖᑦ ᑕᒃᓱᒪ ᐊᖏᔪᖅᑳᖏᒃ ᑕᒪᕐᒥᒃ ᐅᕙᓘᓐᓃᑦ 
ᓇᑦᓕᐊᑐᐃᓐᓇᖅ ᐊᖏᔪᖅᑳᕆᔭᐅᔪᖅ ᑖᑦᓱᒧᖓ.  



ᐱᖁᔭᖅ ᐋᖅᑭᒋᐊᕐᑕᐅᔪᖅ ᓄᑕᖃᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑕᐅᖃᑕᕐᑐᓄᑦ ᐱᖁᔭᖓ  

ᐸᕐᓇᑕᐅᓂᖓ ᑲᒪᒋᔭᐅᓂᐊᕐᓂᖓᑕ ᐃᓅᓱᒃᑑᐃ ᖃᓄᖅ  

(3) ᑖᓐᓇ ᐸᕐᓇᑕᐅᓯᒪᔪᖅ ᐱᑦᔪᑎᓕᒃ ᐃᓅᓱᒃᑐᒥᒃ ᒪᓕᒃᓂᐊᕐᐳᖅ ᑲᓄᐃᑐᓄᑦ 
ᐃᑲᔪᕐᑕᐅᓂᐊᕐᓂᖓᓄᑦ ᐊᑐᐃᓐᓇᕈᑕᐅᔭᕆᐊᓕᒃ ᑖᓐᓇ ᐊᖏᐅᑎᒃᑯᑦ ᒪᓕᒃᑕᐅᓗᓂ 
ᐃᓚᖓᓂ 6.  
 
ᑎᓕᓯᔪᑕᐅᔪᖅ  
29.5. (1) ᐃᓱᒪᓕᐅᕈᑕᐅᓕᕐᑎᑦᓗᒍ ᑕᒪᓐᓇ ᑖᓐᓇ ᐃᓅᓱᒃᑐᖅ ᐊᑐᐃᓐᓇᐅᕕᐅᖁᑉᓗᒍ 
ᓴᐳᔭᐅᓂᕐᒥᒃ ᒪᓕᒃᓗᒍ ᐃᓚᑲᓂᖓ 29.4(2), ᐃᖅᑲᑐᐃᕕᒃᑯᑦ ᐅᑯᐊ ᓇᑦᓕᐊᑐᐃᓐᓇᐃᑦ 
ᐊᑐᕐᑕᐅᔪᓐᓇᕐᑐᑦᓂ ᑎᓕᓯᔪᑎᒃᑯᑦ, ᐃᓱᒪᒋᔭᖓ ᐃᖅᑲᑐᐃᕕᒃᒥ ᐋᖅᑭᒃᑕᐅᔫᑉ ᒪᓕᒃᓗᒍ 
ᑖᓐᓇ ᓈᓚᒃᑕᐅᓂᐊᕐᑎᑦᓗᒍ ᑕᒪᑐᒥᖓ ᐱᑦᔪᑎᖃᕐᑐᖅ:  

(a) ᑖᓐᓇ ᐃᓅᓱᒃᑐᖅ ᓇᔪᒐᒃᓴᕐᑖᕐᑎᑕᐅᑲᐃᓐᓇᕆᐊᓕᒃ ᑖᑦᓱᒧᖓ 
ᑐᑭᒧᐊᒃᑎᑦᓯᔨᒧᑦ ᐊᑯᓂᐅᓗᐊᖏᑐᒥᒃ ᐅᖓᑖᓄᐊᖏᑦᓗᒋᑦ ᑕᖅᑮᑦ 
12, ᐋᖅᑭᑕᐅᒋᐊᕈᓐᓇᕐᑐᖅ ᐃᖅᑲᑐᐃᕕᒃᑯᑦ  
(i) ᖃᓄᐃᑐᐃᓐᓇᐃᑦ ᒪᓕᒃᑕᐅᔭᕆᐊᓖᑦ ᐊᒻᒪ ᐊᑐᕐᑕᐅᔭᕆᐊᓖᑦ 

ᐋᖅᑭᑕᐅᓯᒪᔪᑦ ᐃᖅᑲᑐᐃᕕᒃᑯᑦ ᒪᓕᒃᑕᐅᓗᓂ ᐊᒻᒪ 
ᐊᑲᐅᓈᕐᓯᒪᑦᓯᐊᕐᓗᑎᒃ, ᐊᒻᒪ  

(ii) ᑖᑦᓱᒪ ᐃᓄᓱᒃᑑᑉ ᐊᖏᔪᖅᑳᖏᒃ ᐅᕙᓘᓐᓃᑦ ᑭᓇᑐᐃᓐᓇᖅ 
ᑲᒪᔨᐅᑲᐃᓐᓇᕐᑐᖅ ᑖᑦᓱᒥᖓ ᐃᓅᓱᒃᑐᒥᒃ 
ᖃᓄᐃᓕᐅᑕᐅᓂᐊᕐᓂᖓ ᐋᖅᑭᒃᑕᐅᓕᕐᑎᑦᓗᒍ ᒪᓕᒃᓗᒍ 
ᐃᓚᑲᓐᓂᖓᓂ 29.4(2) ᐋᖅᑭᒃᑕᐅᔭᕆᐊᓕᒃ ᑕᒪᒃᑯᐊ 
ᒪᓕᒃᑕᐅᔭᕆᐊᓖᑦ ᐊᒻᒪ ᐊᑐᕐᑕᐅᔭᕆᐊᓖᑦ 
ᐊᑲᐅᓂᕐᐹᖑᓇᓱᕆᔭᐅᔪᑦ ᐃᖅᑲᑐᐃᕕᒃᑯᑦ.  

(b) ᑖᓐᓇ ᐃᓘᓱᒃᑐᖅ ᓇᔪᕐᓂᐊᕐᑕᖓᓅᕐᑕᐅᔭᕆᐊᓕᒃ ᑐᑭᒧᐊᒃᑎᑦᓯᔨᒧᑦ, 
ᐊᒻᒪ ᐃᖅᑲᑐᐃᕕᒃᑯᑦ ᑎᓕᐅᔭᐅᔪᑏᑦ ᑕᒪᑐᒧᖓ ᐋᖅᑭᒃᑕᐅᔭᕆᐊᓖᑦ  
(i) ᑕᒪᒃᑯᐊ ᒪᓕᒃᑕᐅᔭᕆᐊᓖᑦ ᐊᒻᒪ ᐊᑐᕐᑕᐅᔭᕆᐊᓖᑦ  

ᐋᖅᑭᒃᑕᐅᓗᑎᒃ ᐃᖅᑲᑐᐃᕕᒃᑯᑦ ᐊᑲᐅᓂᕐᐹᖑᓱᕆᔭᐅᔪᑦ, 
ᐊᒻᒪ  

(ii) ᑖᑦᓱᒪ ᐃᓅᓱᒃᑑᑉ ᐊᖏᔪᖅᑳᖏᑦ ᐅᕙᓘᓐᓃᑦ ᑭᓇᑐᐃᓐᓇᖅ 
ᑖᑦᓱᒥᖓ ᐸᐃᕆᒃᓯᔨᐅᔪᖅ ᐃᓅᓱᒃᑐᒥᒃ ᐋᖅᑭᒃᑕᐅᓂᖓ 
ᖃᐅᓄᐃᓕᔭᐅᓂᐊᓂᖓᑕ ᒪᓕᒃᓗᒍ ᐃᓚᑲᓐᓂᖓᓃᑦᑐᖅ 
29.4(2) ᐋᖅᑭᒃᑕᐅᔭᕆᐊᓕᒃ ᐊᑐᐃᓐᓇᐅᔭᕆᐊᓕᒃ ᑖᑦᓱᒧᖓ 
ᓄᑕᖃᒧᑦ ᐊᑐᕐᑕᐅᔭᕆᐊᖃᕐᑐᑦ ᐊᒻᒪ ᒪᓕᒃᑕᐅᔭᕆᐊᓖᑦ 
ᐋᖅᑭᑕᐅᓗᑎᒃ ᐃᖃᑐᐃᕕᒃᑯᑦ ᖃᓄᐃᑑᓂᐊᕐᓂᖏᑦ.  

 
ᓄᓇᓕᒃᓂ ᐃᖅᑲᑐᐃᔨᕋᓛᖅ  
 (2) ᑖᓐᓇ ᓄᓇᓕᒃᓂ ᐃᖅᑲᑐᐃᔨᕋᓛᖅ ᑎᓕᓯᔪᑎᒥᒃ ᐋᖅᑭᓯᔪᓐᓇᖏᓚᖅ 
ᑎᑎᖅᑲᕐᑕᖓ ᒪᓕᒃᓗᒍ (1)(b).  



ᐱᖁᔭᖅ ᐋᖅᑭᒋᐊᕐᑕᐅᔪᖅ ᓄᑕᖃᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑕᐅᖃᑕᕐᑐᓄᑦ ᐱᖁᔭᖓ  
 

  S.Nu. 2009,c.10 5

 
ᑲᒪᒋᔭᐅᔭᕆᐊᖃᕐᓂᖓ ᐃᓅᓱᒃᑑᑉ  
 (3) ᐃᖅᑲᑐᐃᕕᒃᑯᑦ ᑎᓕᓯᔪᑕᐅᔪᖃᕐᐸᑦ ᒪᓕᒃᓗᒍ ᐃᓚᑲᓐᓂᖓ (1), ᑖᓐᓇ 
ᑎᓕᓯᔪᑕᐅᔪᖅ ᐊᑐᐃᓐᓇᐅᔪᑕᖃᕆᐊᖃᕐᐳᖅ ᑖᑦᓱᒪ ᐃᓅᓱᒃᑑᑉ ᐊᖏᔪᖅᑳᖏᒃᓂᒃ 
ᐅᕙᓘᓐᓃᑦ ᑭᓇᑐᐃᓐᓇᕐᒥᒃ ᑭᒐᕐᑐᐃᔪᒥᒃ ᑖᑦᓱᒥᖓ ᐃᓅᓱᒃᑐᒥᒃ ᐊᖏᔪᖅᑳᖏᒃ 
ᑕᕙᓃᒍᓐᓇᖏᐸᑎᒃ ᐊᑭᓖᔭᕆᐊᓖᑦ ᑖᑦᓱᒧᖓ ᑎᓕᓯᔪᑕᐅᔪᒧᑦ ᐊᒻᒪ ᐊᑭᓖᔭᕆᐊᓖᑦ 
ᐊᑭᓕᕐᑕᐅᔭᕆᐊᖃᕐᓯᒪᔪᓂᒃ ᑖᑦᓱᒧᖓ ᑐᑭᒧᐊᒃᑎᑦᓯᔨᒧᑦ ᑖᓐᓇ ᐃᓅᔪᑎᖃᑦᓯᐊᖁᑉᓗᒍ 
ᐊᒻᒪ ᖃᐅᔨᓴᕐᑕᐅᓯᐊᖁᑉᓗᒍ ᐃᓅᓱᒃᑐᖅ ᑕᒪᓐᓇ ᑎᓕᓯᔪᑕᐅᓯᒪᔪᖅ ᐊᑐᕐᑕᐅᓕᕐᑎᑦᓗᒍ.  
 
ᓱᓕᒃᑲᓂᖅ ᑎᓕᓯᔪᑕᐅᔪᖅ  
 (4) ᐃᖅᑲᑐᐃᕕᒃᑯᑦ ᑎᓕᓯᔪᑎᑕᖃᕐᐸᑦ ᑎᑎᕋᕐᓯᒪᔪᖓ ᒪᓕᒃᓗᒍ (1)(a), ᑖᓐᓇ 
ᑐᑭᒧᐊᒃᑎᑦᓯᔨ, ᖃᐅᔨᑲᐃᓕᕈᓂ ᑭᒃᑯᑐᐃᓐᓇᕐᓂᑦ ᐅᖃᐅᓯᕆᔭᐅᒪᔪᓂᒃ ᐃᓚᖓᓂ 29.2 
ᐃᖅᑲᑐᐃᕕᒃᑰᕆᐊᓕᒃ ᐊᒻᒪ ᐃᖅᑲᑐᐃᕕᒃ ᐃᒪᓐᓇᐃᓕᐅᕈᓐᓇᕐᐳᖅ  

(a) ᑕᓐᓇ ᑎᓕᓯᔪᑕᐅᓯᒪᔪᖅ ᐅᖓᕙᕆᐊᕈᓐᓇᕐᓗᓂᒃ ᐊᑕᐅᓯᐊᓗᓂ 
ᐅᕙᓘᓐᓃᑦ ᐊᒥᓱᐃᓱᕐᓗᓂ;  

(b) or  ᐋᖅᑭᒋᐊᕐᑕᐅᖃᑕᕐᓗᓂ ᑖᓐᓇ ᑎᓕᓯᔪᑕᐅᓯᒪᔪᖅ 
ᐅᕙᓘᓐᓃᑦ ᐊᓯᖏᑦ ᐋᖅᑭᒋᐊᕐᑕᐅᖃᑕᕐᓗᑎᒃ ᒪᓕᒃᓗᒍ 
ᐃᓚᑲᓐᓂᖓᓃᑦᑐᑦ (1) ᐊᑲᐅᓂᕐᐋᖑᓇᓱᕆᔭᐅᔪᖅ ᐃᖅᑲᑐᐃᕕᒃᑯᑦ 
ᐊᑐᐃᕐᑕᐅᓗᓂ  

(c) ᐲᖅᑕᐅᓂᖓ ᑖᑦᓱᒪ ᑎᓕᓯᔪᑕᐅᓯᒪᔫᑉ  
 
ᓇᓕᖃᒥᒃ ᐊᑦᓯᐊᓂᒃ ᑎᓕᓯᔪᑕᐅᓯᒪᔫᑉ ᐃᓅᓱᒃᑐᒧᑦ  
 (5)  ᑖᓐᓇ ᑐᑭᒧᐊᒃᑎᓯᔨ ᐊᑐᐃᓐᓇᐅᑎᑦᓯᔭᕆᐊᓕᒃ ᓇᓕᖃᒥᒃ ᐊᑦᔨᖓᓂᒃ 
ᖃᐅᔨᒃᑲᐃᔪᑕᐅᔫᑉ ᑕᒪᑐᒧᖓ ᐋᖅᑭᒃᑕᐅᓯᒪᔫᑉ ᐃᓚᑲᓐᓂᖓ 29.4(2) ᐊᒻᒪ ᐊᓯᖏᑦ 
ᑕᒪᒃᑯᐊ ᑎᓕᓯᔪᑕᐅᓯᒪᔪᑦ ᐋᖅᑭᑕᐅᓯᒪᔪᑦ ᒪᓕᒃᓗᒍ ᐃᓚᑲᓐᓂᖓᓂ (1) ᑖᑦᓱᒧᖓ 
ᐃᓅᓱᒃᑐᒧᑦ ᑕᒪᓐᓇ ᐱᑦᔪᑎᖃᕐᓱᓂ ᑎᓕᓯᔪᑕᐅᔪᖅ.  
 
ᐊᓯᐊᓄᐊᕐᑕᐅᑲᐃᓐᓇᕐᓂᖓ ᐃᓅᓱᒃᑑᑉ ᐊᒻᒪ ᐊᑐᓕᕐᑎᑕᐅᓂᖓ ᐸᕐᓇᑕᐅᔫᑉ 
ᐸᐃᕆᔭᐅᓂᐊᕐᓂᖓᓄᑦ  

(6) ᑖᓐᓇ ᐃᓅᓱᒃᑐᖅ ᐃᓂᖃᕐᑎᑕᐅᑲᐃᓐᓇᕆᐊᓕᒃ ᒫᓐᓇᑐᐃᓐᓇᕐᒧᑦ ᐅᕙᓘᓐᓃᑦ 
ᓯᕕᑐᔪᒧᑦ ᐋᖅᑭᒃᑕᐅᔭᕆᐊᓕᒃ ᑐᑭᒧᐊᒃᑎᑦᓯᔨᒧᑦ ᒪᓕᒃᑕᐅᔭᕆᐊᖃᕐᑐᑦ ᒪᓕᒃᑕᐅᓗᑎᒃ 
ᑕᕙᓂ ᐃᓚᑲᓐᓂᖓᓂ (1), ᑖᓐᓇ, ᑲᒪᔨᐅᔪᖅ ᓄᑕᖃᓂᒃ ᐃᒪᓐᓇᐃᓕᐅᕆᐊᓕᒃ  

(a) ᑕᓐᓇ ᑭᒐᕐᑐᕐᓗᒍ ᑐᑭᒧᐊᒃᑎᓯᔨ, ᐸᕐᓇᐃᖃᑕᕆᐊᓕᒃ 
ᕿᓚᒥᐅᔪᒃᑯᑦ ᑖᓐᓇ ᐃᓅᓱᒃᑐ ᐊᓯᐊᓄᐊᕐᑎᓗᒍ ᐃᓕᖃᑦᓯᐊᖁᓗᒍ 
ᐊᑲᐅᔪᒥᒃ ᐊᒻᒪ ᐃᑲᔪᕐᑕᐅᓯᐊᕈᓐᓇᖁᓪᓗᒍ; ᐊᒻᒪ  

(b) ᖃᐅᔨᓴᕐᑕᐅᖏᓐᓇᕐᓗᓂ ᑲᒪᒋᔭᐅᓂᖓ ᐊᑐᕐᑕᐅᔭᕆᐊᓖᑦᓗ 
ᒪᓕᑦᓯᐊᕐᓗᒋᑦ.  

ᑐᒃᓯᕋᐅᑕᐅᔪᖅ ᐃᓚᖓᓃᑦᑐᖅ 47  

(7)  ᐃᓚᖓ 47 ᐱᑦᔪᑎᓕᒃ ᐃᓅᓱᒃᑐᒥᒃ ᓇᔭᒐᖃᐃᓐᓇᕐᑎᑕᐅᓂᐊᕐᓂᖓᓂᒃ 
ᐋᖅᑭᒃᑕᐅᓗᓂ ᑐᑭᒧᐊᒃᑎᑦᑎᓯᔨᒧᑦ ᑎᓕᓯᔪᑎᒃᑯᑦ ᑎᑎᕋᕐᓯᒪᔪᖓ ᒪᓕᒃᓗᒍ (1)(a), ᐊᒻᒪ 
ᑐᒃᓯᕋᐅᑎᒋᓗᒍ ᐊᑐᐃᓗᒍ ᐃᓚᖓ 47,  

(a) ᐱᑦᔪᑎᓖᑦ ᑖᑦᓱᒥᖓ ᓄᑕᖃᒥᒃ ᐃᒪᓐᓇᐃᓕᖓᖃᑕᕐᓂᐊᕐᐳᑦ 
ᐃᓅᓱᒃᑐᖅ; ᐊᒻᒪ  

(b)  ᐱᑦᔪᑎᓕᑦ ᑖᒃᑯᐊ ᑎᑎᕋᕐᓯᒪᔪᖓᓂ  28(9)(c) 
ᐃᒪᓐᓇᐃᓕᖓᓂᐊᕐᐳᑦ ᑕᕙᓂ ᑎᑎᕋᕐᓯᒪᔪᖓᓂ 29.5(4)(c).  

 
ᑐᒃᓯᕋᕐᑕᐅᔪᑦ ᐃᓚᖓᓐᓂ 48 ᐊᒻᒪ 49  

(8) ᐃᓚᖓᓂᒃ 48 ᐊᒻᒪ 49 ᐊᓯᐊᓄᐊᕐᑕᐅᓯᒪᑲᐃᓐᓇᕐᓂᐊᕐᑎᓗᑦᒍ ᐃᓅᓱᒃᑐᖅ 
ᐋᖅᑭᒃᓗᓂᐅᒃ ᑐᑭᒧᐊᒃᑎᑦᓯᔨᐅᑉ ᑎᓕᓯᔪᑎᒃᑯᑦ ᑎᑎᕋᕐᓯᒪᔪᖏᑦ ᒪᓕᒃᓗᒋᑦ (1)(b), ᐊᒻᒪ 
ᑐᒃᓯᕋᐅᑏᑦ ᐃᓚᖓᓃᑦᑐᑦ 48 ᐊᒻᒪ 49,  

(a) ᐱᑦᔪᑎᖃᕐᑐᖅ ᑕᒪᓐᓇ ᓄᑕᖃᒥᒃ ᐅᖃᓕᒫᕐᑕᐅᒍᓂ ᐃᓅᓱᒃᑐᒧᑦ 
ᐃᓕᖓᕗᖅ; ᐊᒻᒪ  

(b)  ᑕᕙᓂ ᑎᑎᕋᕐᓯᒪᔪᖓᓂ 48(1)(a), ᑕᒪᓐᓇ ᐱᑦᔪᑎᖃᕐᑐᖅ 16-ᓂᒃ 
ᐊᕐᕌᒍᖃᕐᑐᓄᑦ ᐊᑦᔨᒋᓂᐊᕐᐸᐅᒃ ᐊᕐᕌᒍᖃᕐᑐᑦ 19-ᓂᒃ.  

 
ᐃᓚᒋᔭᐅᔪᑦ ᑖᑦᓱᒧᖓ ᐃᓚᖓᓃᑦᑐᑦ IV  
29.6. ᐃᓱᒪᒋᓗᒍ ᑕᒪᓐᓇ ᑎᓕᓯᔪᑕᐅᓯᒪᔪᖅ ᐋᖅᑭᒃᑕᐅᓯᒪᔪᖅ ᑕᕙᓂ 29.5 ᐅᕙᓘᓐᓂᑦ 
ᐊᓯᐊᑎᒎᕐᐅᓂᐊᕐᐸᑦ ᒪᓕᒃᓗᒍ ᐃᓚᖓᓂ 6, ᑕᒪᒃᑯᐊ ᒪᓕᒐᒃᓴᐃᑦ ᐃᓚᖓᓃᑦᑐᑦ IV, 
ᐊᓯᖏᑦ ᐃᓚᑲᓐᓂᖓᓃᑦᑐᑦ 84(2), (3) ᐊᒻᒪ (4),  ᐊᑐᕐᐳᑦ, ᐃᓕᖓᓂᖃᕐᑐᑦ ᐃᓅᓱᑐᒧᑦ 
ᑕᐃᓐᓇᓴᐃᓐᓇᖅ ᐃᓕᖁᓯᖃᑎᑕᐅᓗᓂ ᓄᑕᕋᕐᑎᑐᑦ ᐅᕙᓘᓐᓂᑦ ᐃᒪᓐᓇᐃᓕᓯᒪᓗᓂ 
ᐃᓅᓱᒃᑑᓕᕐᓂᖓᓄᑦ.  

 
6. ᐃᓚᑲᓐᓂᖓᓂ 47(3) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᓂ "ᐅᓪᓗᖓᓂ ᑖᓐᓇ 
ᐃᓅᓕᕐᕕᖓ ᓇᑦᓕᐅᑎᒃᐸᑦ 16-ᕈᓗᓂ, ᑭᓯᐊᓂ ᑕᐅᑐᒃᑕᐅᓗᓂ ᓄᑕᕋᐅᒥᖓᓄᑦ ᐅᑭᐅᖏᑦ 
ᑎᑭᖏᓐᓕᒫᖏᓐᓂ 18" ᐊᒻᒪ ᐊᓯᔨᕐᑕᐅᑦᓗᓂ "ᐅᖓᑖᓄᐊᖏᓚᐅᕐᑎᓐᓇᒋᑦ ᐅᑭᐅᖏᑦ 
ᓄᑕᕋᐅᓂᖓᓄᑦ ᐃᓐᓇᕈᖏᓐᓂᓕᒫᕐᒥᓂ".  
  
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

